INTERVENCIÓN PLENO DO REGULAMENTO
27.12.07

Concelleira Rosa Fernández Somoza
Boas tardes compañeiros de Corporación:
O Pleno do Concello de Santiago de Compostela na sesión extraordinaria celebrada o pasado día 25 de setembro de 2007, acordou a aprobación inicial do proxecto de Regulamento Orgánico do Pleno do Concello de Santiago de Compostela.

Na tramitación do expediente, en particular durante o periodo de exposición pública a efectos de suxestions e alegacions e consonte á certificación emitida polo Sr. Secretario Xeral do Goberno Municipal, presentaronse dous pregos de alegacions; 

1º.- Alegacions formuladas por D. Xavier Ron Fernández, en representación de Esquerda Unida, con entrada no Rexistro Xeral de data 14 de novembro.

2.º- Alegacions formuladas polo Grupo Municipal Popular, presentadas o día 20 de novembro a traverso do servicio de correos (con Rexistro de Entrada Municipal de data 22 de novembro).

En data 13 de decembro dos correntes, o Sr. Secretario Xeral do Pleno, emite informe que en base aos razoamentos e fundamentos xurídicos contidos nas contestacions recollidas no mesmo a cada unha das formuladas, conclúe elevando a oportuna Proposta de Resolución, favorable a aceptación e rexeitamento de algunhas e suliñando os criterios de discecionalidade e oportunidade para outras, segundo os razoamentos oportunos. 

Con data 21 de decembro a Comisión informativa de Facenda, Rexime interior e Especial de contas dictaminou a  proposta  para a aprobación definitiva do proxecto de regulamento.
Polo carácter das alegacions podería distinguirse entre aquelas que se basan en puros fundamentos legais; e aqueloutras que obedecen a criterios de discrecionalidade segundo o obxectivo perseguido pola norma.
De acordo co informe da Secretaría Xeral as alegacions aceptadas poñen de manifesto algun erro ou imprecisión ao respecto do preceptuado na normativa superior, que han de estimarse, outras que ainda que son mais acordes co espirito da lei, expresan  unha valoración respetable pero subxectiva a efectos da sua conveniencia, por tanto precisan dunha aceptación que baixo criterios de oportunidade ten que ponderar a maioría desta Cámara.

Outras deben ser desestimadas a xuizo do informe con independencia como nalgún caso de que se estivera de acordo coa finalidade da mesma (exemplo a
posibilidade da delegación do voto das mulleres ), pois ou ben contraveñen disposicions de obrigado cumprimento ou son contrarias o espirito da Lei ou, en definitiva, ainda que valoradas positivamente, precisen da previa adaptación legal superior. 

 Por último as restantes entran máis en criterios puramente discrecionais, mais ou menos acentuados, dependendo cuxa estimación ou rexeitamento será proposto por esta Concelleira en función dos criterios que presidiron a redacción do proxecto.

Asi Esquerda Unida presenta alegacions que teñen que ver coa actual redacción do regulamento de participación cidadá e que excederían do propósito actual, sen prexuizo de que nalgún momento se poideran integrar ambalasduas normas ou acentuar as reformas segundo se estime a sua oportunidade. O mesmo acontece coa proposta de incidir mais no deber de asistencia ao Pleno e a outros órganos colegiados, dos membros da corporacion que precisaría dun desenvolvemento cuidadoso polo que non permite ser abordado neste momento.

Outras cuestions como o incremento da participación e control dos membros do Pleno, en particular o da respectiva oposición se contemplan positivamente, se ben non se podería aceptar a proposta do Grupo Municipal Popular de non limitar este tipo de intervencions, ademais de que non sería operativo incrementar as proposicions cando éstas supoñen un plus sobre a posibilidade actual.

A vista do anterior e consonte ós criterios que presiden a redacción do texto legal, que figuran na sua Exposición de Motivos e foron explicitados no debate no que se someteu  á aprobación inicial polo Excmo. Pleno Municipal, esta Concelleira-Delegada como ponente do presente asunto, propon ó Pleno, a adopción do seguinte acordo:

1º.-  Resolver as alegacions no sentido que a seguir se expresa:

A.-  Estimar as seguintes alegacions:

Polo Grupo Municipal Popular:

Alegación sobre o art. 18. 2, que queda redatado como sigue:
“Artigo 18. Información para a función de fiscalización e control.

......

2. A solicitude de acceso entenderase estimada por silencio administrativo en caso de que non se dite e notifique resolución expresa denegatoria no prazo de cinco días naturais contados desde o seguinte ao da data da súa presentación no Rexistro do Pleno.

Alegación sobre o art. 20.2, no relativo a expresión “volumen” que queda redatado como sigue:
“Artigo 20. Forma de acceso.

....

2. Os concelleiros e/ou concelleiras teñen dereito a obter copias de documentos concretos contidos nos expedientes que resulten precisos para o desenvolvemento das súas funcións, excepto naqueles supostos que afecten ao honor e intimidade persoal e familiar das persoas e á propia imaxe ou cando afecten á eficacia do funcionamento dos servizos públicos ou a natureza da información non o aconselle.

Non se poderán formular peticións indiscriminadas de copias dos expedientes.
Alegación sobre o art 49. 1, aclaración sobre o límite temporal para solicitar plenos extraordinarios polo que queda coa seguinte redacción:

“Artigo 49. Sesións extraordinarias a solicitude dos concelleiros/as.

1. En cada mandato ningún concelleiro ou concelleira poderá solicitar máis de tres sesións extraordinarias do Pleno ao ano.”

Alegación sobre o art. 83. 1 (asuntos sen dictaminar por razón de urxencia  a proposta dos portavoces) cuxa redacción será a seguinte:

“Artigo 83. Necesidade de ditame.

1. As propostas da Xunta de Goberno, dos seus membros e dos demais concelleiros e/ou concelleiras con responsabilidades de goberno deberán ir sempre ditaminadas pola comisión competente por razón da materia.

Por razóns de urxencia debidamente motivada, o presidente ou presidenta do Pleno, a iniciativa propia ou a proposta dalgún dos portavoces poderá incluír na orde do día asuntos que non fosen previamente ditaminados pola correspondente comisión, e o Pleno adoptar acordos, pero, en tal suposto, será precisa a previa ratificación, acordada por maioría simple, desta inclusión na orde do día, e deberáselle dar conta á comisión do acordo adoptado, para o seu coñecemento, na primeira sesión que celebre.”

Alegación sobre o art. 104. 2, no sentido de eliminar o primeiro inciso do parágrafo 2º do artigo relativo a necesidade de reiterar as preguntas, que quedaría coa seguinte redacción:
“Artigo 104. Presentación.

2. O Equipo de Goberno poderá solicitar, motivadamente e por unha soa vez respecto de cada pregunta de resposta oral en Pleno, que sexa posposta e incluída na orde do día da sesión plenaria ordinaria seguinte. 

3. A Secretaría Xeral, con ocasión da confección da relación de asuntos, elaborará unha relación das preguntas de resposta oral en Pleno da sesión anterior pendentes de contestación.”

Por Esquerda Unida: 

 Alegación sobre o art. 61. 2 contestada baixo o apartado E, do informe do secretario do Pleno no referente a conveniencia legal de incrementar o número permitido para as comparecencias, rogos e preguntas, e estimala parcialmente no senso de incrementar a 3 o número de proposicións e rogos e a 4 o número de preguntas admitidas en cada pleno polo que a sua redación quedará do seguinte xeito:
Artigo 61. Cualificación e número máximo de iniciativas.

......

2. En cada sesión do Pleno substanciaranse, como máximo por cada grupo político, tres proposicións, unha comparecencia, tres rogos e catro preguntas, excluíndo deses límites as mocións de urxencia.

O número máximo de iniciativas dos concelleiros e/ou concelleiras non adscritos non poderá exceder dunha por sesión.

B.-  Rexeitar as restantes alegacions.

2º- Propoñer a aprobacion definitiva do Regulamento Orgánico do Pleno do Concello de Santiago de Compostela.-

